
Annotatsiya. Maqolada o‘zbek fantastik asarlarida didaktika elementlarining
ustuvorligi va o‘quvchilar uchun ibrat bo‘ladigan axloqiy-tarbiyaviy tushunchalar haqida
so‘z boradi. Shuningdek, shoir va yozuvchi Otabek Quvvatning sarguzasht-fantastik
qissalaridagi axloqiy-tarbiyaviy qarashlari tahlil qilingan.

Abstract. The article discusses the predominance of didactic elements and the moral-
educational aspects that serve as role models for students in Uzbek fantastic works.
Furthermore, the moral-educational views found in the adventure-fantastic novellas of the
poet and writer Otabek Quvvat are analyzed.

AnHoTanusi. B cratee paccMatpuBaercs npeobiagaHue TUIAKTHICCKUX JIEMEHTOB
U MOPaJIbHO-BOCIIUTATEIbHBIE aCIIEKTHI, CITY>Kalue 00pas3IioM JJi YYEHUKOB B Y30CKCKHUX
daHTacTUYeCKUX  mpou3BeneHusx. KpoMme  Toro, aHaIM3UPYIOTCS  MOpPAIbHO-
BOCIUTATENIbHBIC B3IJISbI, COACPIKAIIUECS B MPUKITIOUCHUECKO-(PAHTACTUUECKUX TTOBECTIX
noata u nucarensi Oradbeka Kyssara.

Adabiyot o‘z ixlosmandlarining tafakkurini shakllantirish, axloqiy qarashlarini
rivojlantirish va ma’naviy olamini boyitishda muhim tarbiyaviy vosita hisoblanadi.
Aynigsa, real hayotiy hodisalar badiiy to‘qima va tasavvur elementlari bilan uyg‘unlik hosil
qiluvchi fantastika janri faqatgina fazoviy kemalar, aqglli robotlar, xayoliy sarguzashtlar
bilangina cheklanib qolmay, yosh avlodni mustaqil fikrlashga, zamonaviy kasblarni
o‘rganishga va madaniy-axloqiy qadriyatlarni anglashga yo‘naltiradi. Adabiyotshunos olim

Matyoqub Qo‘shjonov “Fantastik asarning ilmiy bazasi har ganday ilmiy taxminotdan keyin

turmaydi, 1lm fanning taraqqiyoti uchun birinchi navbatda xizmat qiladi va odamni shu

yo‘lda xayol qilishga chorlaydi”®, -deya bu janr xususiyatini yanada konkretlashtiradi.

Shoir va yozuvchi Otabek Quvvat “Olimjonning sarguzashtlari yoxud zamon va
makon oralig‘ida”, “Ulug‘bek yulduzlar saltanatida” kabi fantastik asarlari bilan o‘zbek
adabiyotidagi bu janr rivojiga salmogqli hissa qo‘shdi. Bu ikki asar bir-biri bilan mantigan
bog‘langan bo‘lib, “Olimjonning sarguzashtlari” uchun O°‘zbekiston xalq yozuvchisi
Xudoyberdi To‘xtaboyev yozgan so‘z boshisida shunday deydi: “Yozuvchi Otabek
Quvvatning “Olimjonning sarguzashtlari yoxud zamon va makon oralig‘ida” asari o‘zbek
xalq ertaklari asosida, qisman fantastika janrida yozilgan... Birovning bolasini birov
tarbiyalamasin, degan hazilnamo gaplar ham bejizga aytilmagan. Shu ma’noda yosh
yozuvchi Otabek Quvvatning ushbu asarini 0‘z vaqtida yozilgan asarlardan biri deb
hisoblayman”.’

Jahon adabiyotidagi fantastik adabiyotlarga nazar tashlaydigan bo‘lsak, ularda uzoq
koinotdagi sirli tilsimotlar, aql bovar qilmas kashfiyotlar, ko‘z ko‘rib, quloq eshitmagan
sarguzashtlar-u zamonlar osha sayohatlar o‘quvchi hayratiga sabab bo‘lsa, o‘zbek fantastik
asarlari yuqoridagilar bilan birgalikda tarbiyaviy-axloqiy qarashlarning uyg‘unlashgani
bilan ajralib turadi.

Xususan, Otabek Quvvatning asarlarida ham xuddi shunday sharqona didaktik ruh
ustuvorlik qiladi. [jodkor har ikki gahramoni: Olimjon va Ulug‘bek uchun ham dastavval
“ma’naviy rahnamo”ni tanlab oladi. “Olimjonning sarguzashtlari yoxud zamon va makon
oraligida” Olimjon uchun ustoz uning donishmand amakisi — Qobilboy. Bu inson
shargshunos olim bo‘lib, Olimjon uchun barcha tilsimlarning kaliti, qishloq ahli uchun
Qobil donishmand. Uning chinakam donishmand ekanligini asarda uning tilidan aytilgan
quyidagi purma’no hikmatlardan ham bilishimiz mumkin: “Tarixda o‘tgan barcha
allomalarni, sarkarda-yu qahramonlarni, qaysi millat, elat vakili bo‘lishidan qat’i nazar,

yagona bir sabab bog‘lab turadi. Bu — ilm, zakovat va yuksak iste’dod”!® yoki “Kimgaki

8 Matyoqub Qo‘shjonov. Adabiy tanqidiy maqolalari. www.ziyouz.uz

o Otabek Quvvat. Olimjonning sarguzashtlari: sarguzasht-fantastik qissalar. — Toshkent: Yurist-media markazi,
2017. 3-b.

10 QOtabek Quvvat. Olimjonning sarguzashtlari: sarguzasht-fantastik qissalar. — Toshkent: Yurist-media markazi,
2017. 26-b.

yordaming kerak bo‘lsa, also o‘ylanmay yaxshilik qil. Zero, har bir ishda Yaratganning

hikmati bor”.!"!

Yozuvchi asarda Qobil amaki obrazi gardaniga quyidagi asosiy 3 ta vazifani yuklaydi:

1. Olimjonni ilm o‘rganishga undovchi, uni fantastik sarguzashtlar sari dadil

harakatlantiruvchi inson.

2. Asar syujetini boshidan oxirigacha birlashtirib turuvchi qahramon.

3. Jjodkorning o‘quvchilar ongiga singdirmoqchi bo‘lgan didaktik qarashlari va

purma’no hikmatlarini yetkazib beruvchi donishmand.

Asarda Qobil amakining nutqi orqali tarbiyaviy-axloqiy qarashlar to‘g‘ridan to‘g‘ri aytib
o‘tilgan bo‘lsa, joy nomlarining “Bag‘ritoshlar diyori” va “Mehribonlar o‘lkasi” kabi
nomlanishi, To‘gqsonboy boboning yaxshiliklari, zamonlar osha qilingan sayohatdagi
yaxshilik va yomonlik o‘rtasidagi to‘qnashuvlar orqali bunday qarashlar o‘quvchi ongiga
zimdan singdirib boriladi. Xususan, “Yo‘qolgan sarhad: zamon va makon oralig‘ida”
bo‘limidan insonning qilgan har bir yomonligi javobsiz, yaxshiligi esa savobsiz qolmasligi,
beg‘araz uzatilgan yordam qo‘li kun kelib kutilmagan yaxshilik bo‘lib qaytib kelishi,
Qadimgi Rimga bo‘lgan sayohatdan esa har bir insonning oliy xilqat ekanligi, uni xo‘rlash
va azoblash eng og‘ir gunoh sanalishi kabi xulosalarga kelishimiz mumkin.

Otabek Quvvatning “Ulug‘bek yulduzlar saltanitida” nomli sarguzasht-fantastik qissasi
gahramoni Ulug‘bekni ilm olishga undovchi, yaxshi va yomonni farqglashni o‘rgatuvchi,
ahillik va bardamlikka chorlovchi inson uning bobosi — Olloqul bobo. Asarda “Bobomning
o ‘gitlari” bo‘limi to‘laligicha pand-nasihat ruhida yozilgan. Unda ozodalik, ahillik, shukur
va sabr, ilm o‘rganish, iymon, vaqt qadri kabi turli mavzulardagi Olloqul boboning
nasihatlari jamlangan. Ahamiyatlisi shundaki, ijodkor 12-13 yoshli bolalar anglashi qiyin
bo‘lgan iymon, sabr, shukur kabi tushunchalarga Olloqul bobo tilidan sodda va ravon ta’rif
berar ekan ularni anglash har ganday yoshdagi kitobxonga qiyinchilik tug‘dirmaydi. Misol
uchun iymonni daraxtga o‘xshatgan holda bobo nabirasiga shunday nasihat qiladi: “Iymon
daraxti, bolajonim, yuraklarda o‘sadi. [ymon bu — Xudoyimga ishonmog‘ing va u buyirgan

amallarni ado etmog‘ingdir. U bizni ilm olish, odamlarga yaxshilik qilish, toza va pok

11 QOtabek Quvvat. Olimjonning sarguzashtlari: sarguzasht-fantastik qissalar. — Toshkent: Yurist-media markazi,
2017. 41-b.

18 11-SON 1-JILD NOYABR 2025 - YIL 1-QISM




ISSN 2181-2160 TA’LIM FIDOYILARI

JIFactor: 8.2

yurish, doimo yurtni sevib, uning tinchligi uchun kurashishga, hamisha ogoh bo‘lishga

buyuradi”.

Ko‘pgina fantasik asarlarda ko‘rishimiz mumkinki, koinot, undagi sayyoralar va
yulduzlar haqida aniq faktlar, ilmiy dalillar yoki fantastik ma’lumotlar ham keltiriladi.
Albatta, bular o‘quvchiga ma’lum bir joy yoki davr koloritini his qilishga yordam beradi.
Otabek Quvvat esa koinot haqida xuddi shunday faktlar, qiziqarli ma’lumotlar bilangina
cheklanib qolmay fazoviy jismlar haqidagi xalq og‘zaki ijodiyotidagi afsonalarga ham
murojaat etadi. Xususan, Zuhro va Yetti qaroqchi yulduzlari haqgida Ulug‘bek tilidan bayon
qilingan afsonalar orqali uning do‘stlari va o‘quvchilarga sadoqat, vafo, mardlik kabi
hislatlarni singdirish magsad qilingan bo‘lsa ajab emas.

Ulug‘bekning koinotga qilgan sayohati orqali ijjodkor o‘quvchilarga “yulduzlar olamini
bir gadar yaqinlashtirish”i asnosida ularni bilim olish, dono ajdodlarga munosib bo‘lish va
ularning ezgu ishlarini davom ettirishga undaydi.

Har ikki sarguzasht-fantastik qissalarni o‘qir ekanmiz ularga singdirilgan didaktik
qarashlarni anglagan holda adabiyotshunos olim Izzat Sultonning: “Adabiyotning hayotda
o‘ynaydigan roli, avvalo, insonni tarbiyalashdan iborat. U insonlarning ma’naviy
kamolotiga, ularning tafakkurining chuqurlashuviga xizmat giladi”'3, degan fikrlari orqali
har ganday badiiy asar, gaysi janrda yozilishidan qat’i nazar, o‘zida inson ruhiyatini
tarbiyalash vasifasini ham mujassam etmog‘i darkor degan xulosaga kelamiz.

